
□ Liengz Ginhhaij/梁金海

□ Guj Gyah / 古佳

Eu coenz fwen ndeu hawj Dangj dingq,Gij aencingz Dangj beij meh caen,Roengzrengz guh hong bae bauqaen,Gaenriengz Dangj byaij ndaej an’onj.
Caetit youh dwg Dangj ngoenzseng,Bineix Dangj seng bak lingz seiq,Daengx guek lwgminz caen vuenheij,Caez hoh Dangj souh beij bya sang.
Miz Dangj cij miz Cungguek moq,Cungguek loqsiengj aeu guh daengz,Aeu Dangj cwngcwz daeuj guh daeng,Lwgminz siengjmuengh naengz saedyienh.
Samcung Cienzhoih baez ciuhai,Lwgminz angq lai simdaeuz raeuj,Gaeq bit bya noh caih mwngz aeuq(dumq),Gwn imq daenj raeuj gaiqgaiq ndei.

Lwgnyez doegsaw miz ci soengq,Gyoengqvunz saedceij gyaeu lumj va,Ngaenzcienz ciengxlaux bibi gya,Ywbingh guekgya hawj gemjmienx.
Gak cuz yinzminz gaen Dangj byaij,Doxmaij doxgiet lumj sigloux,Daengx guek yinzminz caez gyayouz,Itheij byaij haeuj seizdaih moq.
Mbanjcuengh miz fwen eu mbouj caez,Doxra hwnjdaiz bae danq Dangj,Bouxboux cungj miz vahcaen gangj,Dangj beij daxmeh aencingz caen.
Cib hot sei miz cib faenh cingz,Ndawsingz lajmbanj bouxboux haenh,Miz Dangj yinx roen raeuz akmaenh,Haenh Dangj cingzngeih ciengq mboujcaez.

Ranz sang fanh ciengh baengh giekdaej,Faex hung cien cik baengh rag mwn,Saedceij gyoengqraeuz gvaq ndaej ywnz,Baengh Dangj gaemfwngz byaij roen cingq.
Ranz sang fanh ciengh baengh daej maenh,Rumz haenq fwn naek cungj mbouj you,Cungguek miz Dangj daeuj daiqdaeuz,Gyoengqraeuz an’onj gvaq saedceij.
Gwn raemx gaej lumz boux vat cingj,Gwn bingj gaej lumz boux muh mba,Daengx guek gyaeundei lumj suenva,Dwg Dangj daiq raeuz gvaq gungznanh.
Gwn raemx gaej lumz boux vat mboq,Gwn noh gaej lumz boux ciengx mou,Dangj dawz ngoenzndei soengq hawj raeuz,

“Caetit”ngoenzseng aeu geiqmaenh.
Gwn bya gaej lumz boux vat daemz,Duet haemz gaej lumz Gungcanjdangj,Ngoenzneix saedceij gvaq ndaej angq,Miz Dangj raeuz cij raen ngoenzndei.
Va rang baengh miz ndit daeuj ciuq,Faex heu baengh miz fwn daeuj un,Dangjgeiz bae gonq bongh lumj rumz,Saeh iq saeh hung yienghyiengh swnh.
Daxboh dwgrengz raeuz aeu rox,Daxmeh sinhoj raeuz aeu geiq,Dangj hawj gyoengqraeuz soengq fukgveiq,Daihgya aeu geiq ndaw simdaeuz.
Bouxvunz simhai nienz mbouj geq,Garoen bingzrwd ceq(ci) mbouj vaih,Cungguek baenaj miz Dangj daiq,Lwgminz daihdaih cungj vuenyungz.

Laeb Dangj daengz banneix,Ndaej bak lingz seiq bei(bi),Gwndaenj ngoenzngoenz ndei,Raeuz meiz(miz) fwen daeuj haenh.
Seizneix gwndaenj ndei,Meiz(miz) dienh meiz(miz) gihgai,Raeuz gaenriengz Dangj byaij,Cwxcaih gvaq ndwenngoenz.
Seizneix miz gihgai,Caen daih ndei mbouj gvaq,Nungzgih daeuj rauqnaz,Genga mbouj uq namh.
Yungh gihgai dajcae,Ngoenz bae geijcib raih,Reihnaz lai mbouj naih,Mbouj yungh sai goengrengz.

Ndaem haeux daengz baenzsou,Raeuz cungj yungh gihgai,Sou ndaej raih dem raih,Vunz cwxcaih riri.
Gaxgonq raeuz daj rin,Gen in rin lij gyoq,Seiz yungh gihgai roq,Rin’gyoq bienq baenz mba.
Gaxgonq hwnj ranzlaeuz,Raeuz aeu fwngz doxndenq,Seiz yungh gihgai venj,Senj gvaq caengz youh caengz.
Seiz yungh gyaujbangih,Raeuz mbouj hiq(heiq) gyaux naez,Doeng dienh baenq geij baez,Yungh naez caen fuengbienh.

Ndaw mbanj miz gihgai,Bouxboux maij bae aeu,Bouxlawz hwnj ranzlaeuz,Cix bae aeu daeuj yungh.
Raemx sou daeuj daengz ranz,Diuzhanz mbouj hwnj mbaq,Swiqdin caeuq swiqnaj,Deq laj suijlungzdouz.
Nenjmijgih nienj haeux,Raeuz mbouj heiq mbouj you,Nienj haeuxgaeq haeuxmou,Mbouj ok dou hix ndaej,
Baez ciep dienh hwnjbae,Haeux gag lae okdaeuj,Cawj haeuxmou haeuxlaeuj,Youq sim mbaeulele.

Ciuhneix caen ndei lai,Cawj ngaiz denfangoh,Donq cawj byaek cawj noh,Mbouj sinhoj caux feiz.
Yungh dienh daeuj cawj ngaiz,Caih raeuz hanh seizgan,Bae doengh caeuq bae mbanj,Ndaw ranz haeux gag baenz.
Gungcanjdangj lingjdauj,Bauj lajmbanj saenqhwng,Lwgminz fwngz gaem fwngz,Gwndaenj hwngfwdfwd.
Haenh lai cix miz lai,Haenh daengz dai mbouj liux,Dangj lumj daengngoenz ciuq,Ciuh beij ciuh fouqmiz.

Riengz Dangj Byaij
Vuenyungz Lai

Miz Dangj Raeuz
Cij Raen Ngoenzndei

□ Vangz Fungli/黄凤丽

Miz Dangj Cij Miz Cungguek Moq

▲ Bya Lozcwngz baenz goengq baenz goengq gyaeundei hungmbwk. Liu Gvanghfuz ingj


